
Na osnovu člana 66. i člana 68. Zakona o građevinskom zemljištu Federacije Bosne i Hercegovine („Službene novine Federacije Bosne i Hercegovine“ broj 25/03 i 16/04), člana 41.i 45. Odluke o građevinskom zemljištu („Službeni glasnik Grada Mostara“ broj 7/05 i 3/08), člana 28. Statuta Grada Mostara („Gradski službeni glasnik Grada Mostara“ broj 4/04 i „Službeni glasnik Grada Mostara“ broj 8/09 i 15/10), Gradsko vijeće Grada Mostara na  sjednici održanoj dana  _____________  2021. godine, donosi:

O D L U K U
o utvrđivanju prosječne konačne građevinske
cijene 1 m² korisne stambene površine i visini rente

Član 1.
Utvrđuje se da prosječna konačna građevinska cijena 1 m² korisne stambene površine izgrađene na području Federacije Bosne i Hercegovine u 2020. godini iznosi 1.121,30 KM.

Član 2.
Prosječna konačna građevinska cijena iz člana 1. ove Odluke, služi kao osnovica za utvrđivanje visine naknade iz osnova prirodnih pogodnosti gradskog građevinskog zemljišta i pogodnosti već izgrađene komunalne infrastrukture koje mogu nastati prilikom korištenja toga zemljišta, a koje nisu rezultat ulaganja sredstava vlasnika ili korisnika nekretnina – renta (u daljnjem tekstu: renta).

Član 3.
Visina rente, po zonama, po 1 m² korisne površine građevine, koja se gradi na gradskom građevinskom zemljištu, određuje se prema pripadnosti građevine zoni građevinskog zemljišta a koja se određuje članom 41. Odluke o građevinskom zemljištu, i iznosi:
• za prvu zonu 6 % .................... 67,28 KM
• za drugu zonu 5 % .................. 56,06 KM
• za treću zonu 4 % ................... 44,85 KM
• za četvrtu zonu 3 % ................ 33,64 KM
• za petu zonu 2 % .................... 22,43 KM
• za šestu zonu 1 % ................... 11,21 KM

Član 4.
Odjel za finansije i nekretnine, svaka tri mjeseca tijekom godine, valorizira prosječnu građevinsku cijenu iz člana 1. ove Odluke, na osnovu indeksa rasta cijena građevinskih radova u visokogradnji i niskogradnji, po sumarnoj metodologiji i podacima koje objavljuje Federalni zavod za statistiku.

Član 5.
Danom stupanja na snagu ove Odluke, prestaje primjena Odluke o utvrđivanju prosječne konačne građevinske cijene 1 m² korisne stambene površine i visini rente („Službeni glasnik Grada Mostara“  broj 4/11).

Član 6.
Ova Odluka stupa na snagu danom donošenja i objaviti će se u „Službenom glasniku Grada Mostara“. 

Ur. broj: ________________
Mostar, _________________                                 PREDSJEDNIK GRADSKOG VIJEĆA
                                                                                                          Salem Marić
                                                                                                             


O b r a z l o ž e n j e:

I        PRAVNI  OSNOV
Član 28. Statuta Grada Mostara („Gradski službeni glasnik Grada Mostara“ broj 4/04 i „Službeni glasnik Grada Mostara“ broj 8/09 i 15/10), propisuje nadležnost Gradskom vijeću za odlučivanje u ovim pitanjima u skladu sa ustavima i važećim zakonima.
Zakonom o građevinskom zemljištu Federacije Bosne i Hercegovine („Službene novine Federacije BiH“, broj 25/03 i 16/04), propisano je slijedeće:
- Član 66. glasi: 
„Kao osnov za izračunavanje visine rente služi prosječna konačna građevinska cijena iz prethodne godine 1 m²  korisne stambene površine na području Općine. Prosječna konačna građevinska cijena utvrđuje se odlukom Općinskog vijeća svake godine, a najkasnije do 31. marta tekuće godine“.
- Član 67. glasi:
„Prosječna konačna građevinska cijena iz prethodnog stava valorizira se tijekom godine svaka tri (3) mjeseca na temelju indeksa rasta cijena građevinskih radova u visokogradnji i niskogradnji po suvremenoj metodologiji i podacima koje objavljuje Zavod za statistiku.
- Član 68. glasi: 
„Visina rente po m² korisne površine građevine koja će se graditi na gradskom građevinskom zemljištu, utvrđuje se u postotku od prosječne konačne građevinske cijene iz stava 1. prethodnog člana i to kao fiksan postotak rente u:
· prvoj zoni		6%
· drugoj zoni		5%
· trećoj zoni		4%
· četvrtoj zoni               3%
· petoj zoni 		2%
· šestoj zoni 		1%
Visina rente po zonama utvrđuje se odlukom Općinskog vijeća u skladu s kriterijima iz člana 65. stav 2. navedenog Zakona.
„Visina rente za gradsko građevinsko zemljište u državnom vlasništvu kod dogradnje, nadziđivanja i kod izgradnje pomoćnih objekata utvrđuje se rješenjem o odobrenju za građenje“.
Članom 41. Odluke o građevinskom zemljištu Grada Mostara („Službeni glasnik Grada Mostara“ broj: 7/05 i 3/08), utvrđene su zone obuhvata gradskog građevinskog zemljišta, a članom 45. propisana je obaveza Gradskog vijeća da istu donese do 31.03.  godine u kojoj će se primjenjivati.

II.       RAZLOZI  DONOŠENJA ODLUKE
Zakonom o građevinskom zemljištu („Službene novine F BiH“, broj: 20/03 i 16/04), i to: odredbama članova 66., 67. i 68. propisani su razlozi, načini i nadležnosti utvrđivanja prosječne konačne građevinske cijene 1 m² korisne stambene površine i visini rente na području F BiH, te je obaveza Gradskog vijeća Grada Mostara da u skladu sa navedenim Zakonom donese Odluku za područje Grada Mostara.
Federalni Zavod za statistiku 29.02.2021.godine, po zahtjevu Odjela za urbanizam i građenje Grada Mostara dostavio je podatke o prosječnoj cijeni završenih stanova na razini Federacije Bosne i Hercegovine, u kojemu je utvrđena prosječna cijena stanova u izgradnji i iznosi 1.121,30 KM. 

III FINANSIJSKA SREDSTVA
Za ovu odluku nisu potrebna finansijska sredstva.

